
En die engel  
sê vir hulle: 

“Moenie vrees nie, 
want kyk,  

ek bring julle 'n goeie tyding 
 van groot blydskap 

wat vir die  
hele volk sal wees.”

Lukas 2:10

Ons loof U, Vader, dat U 

vir die herders in die veld, 

die wyse manne uit die ooste, 

die Somaliërs, Bosniërs, Sundanese en 

miljarde meer wat nog bereik moet word, 

die Goeie nuus van groot vreugde 

gestuur het vir 

alle volke.
TWR Afrika wens jou en jou geliefdes 

’n vreugdevolle en geseënde Christusfees toe.

Beste Vriend van TWR-Afrika,	  
Waar die jaar nou ten einde loop, kyk ons 
terug na dít wat was en vorentoe, met ver-
wagting en vertroue. Soos Israel gewag het 
op die koms van die beloofde Messias, is ons 
ook afwagtend op die wederkoms van ons 
Here Jesus Christus: “Hierdie Jesus wat van 
julle opgeneem is in die hemel, sal net so kom soos julle Hom 
na die hemel sien wegvaar het (Hand. 1:11).” Deur al die eeue 
heen hou Christene vas aan hierdie belofte. 
Tog, voordat daardie blye dag aanbreek, het ons ’n opdrag 
om uit te voer soos in Matteus 28:19-20 opgeteken.
TWR se bedieningsfokus vir die komende jaar is gerig op 
die mins bereikte mense op aarde - hulle wat in plekke 
woon waar die Evangelie skaars verkondig is, of dalk glad 
nie. Om hierdie rede het ons ’n Advent gebedsgids saam-
gestel, gerig op ’n aantal volke in hierdie kategorie. In hier-
die nuusbrief deel ons meer omtrent die Somali-volk. Vir 
meer hieromtrent en ook om van 26 November tot 24 
Desember, in gebed by ons aan te sluit, nooi ons jou om 
die Advent gebedsgids by twr.org/advent af te laai. Bid 
saam met ons dat die Evangelie van Jesus Christus wat vir 
alle volke bedoel is, hierdie nasies en individue deur TWR 
se Bybelse programme sal bereik en ewigdurende vrug sal 
lewer.
Bykomend vier ons in 2024 die 50ste bestaansjaar van 
TWR se bediening in Afrika. Hiermee saam stel ons met 
vreugde ons herdenkingslogo vry. Waar jy hierdie em-
bleem gedurende 2024 in ons publikasies opmerk, vra ons 
dat jy ’n oomblik sal neem om God te loof vir Sy getroue 
voorsiening oor die afgelope vyf dekades.
Ons dank die Here vir die mooi uitkoms van Shine Afri-
ca, ns jaarlikse, regstreekse uitsendings wat in November 
gehou is. Ons dank ook aan elkeen wat deelgeneem het 
deur boodskappe, stemboodskappe en ander vorms van 
bemoediging aan mede-luisteraars en TWR-personeel ty-
dens die drie dae van Shine 2023 te stuur. Ons waardeer 
jou!
Laastens, versoek ons dat jy die jaareinde fondsinsame-
ling projek biddend sal oorweeg. Jy sal dit op die agterblad 
vind. Kontak ons gerus indien jy enige verdere hulp daar-
mee verlang. 
My bede vir jou hierdie Kers-seisoen, is ’n vredevolle Chris-
tusfees, propvol gepak met die liefde en genade van God. 
Ons sien daarna uit om gedurende 2024 saam met jou in 
God se wingerd te werk. Mag God jou behoed en bewaar. 

Vriendelike groete, 

 
Marietjie Prollius 
Bemarking en Kommunikasie Direkteur

Redaksioneel
“Hulle het gesê hulle gaan die stasie afbrand,” onthou 
Enos Changulo.

God het ’n konfrontasie wat tot hierdie dreigement ge-
lei het, ten goede laat meewerk. Dit het selfs gelei tot 
samewerking tussen die strydendes in ’n plek vol uitda-
gings. Vir Changulo was dit egter ’n moeilike oomblik. 

Ten tye van die konfrontasie was Changulo die senior 
programvervaardiger by TWR Kenia se stasie in Garis-
sa. Hy is tans die Vennootskap en Hulpbron Bestuur-
der vir TWR Kenia in Nairobi. 

Alhoewel Nairobi en Ga-
rissa slegs 400 km van me-
kaar geleë is, verskil hul he-
melsbreed wat godsdiens 
betref. Waar die oorgrote 
meerderheid inwoners van 
Nairobi hulself met Chris-
tenskap vereenselwig is die 
Somaliërs van Garissa oor-
wegend Moslem. 

Om dus ’n Christen ra-
diostasie in Garissa onder 
dergelike omstandighede 
te bedryf verg moed en 
durf! 

Die Pew Research Sen-
trum beraam dat ongeveer twee miljoen Somaliërs 
buite die land woon waarvan die  meerderheid in nabu-
rige Kenia gevestig is. Meer as 99% van alle Somaliërs, 
hetsy in Somalië of buite die landsgrense, is Moslems. 

Die Somaliërs is een van die groepe wat TWR in 2024 
in ons jaarlange fokus op “Bereik die Laastes”, 
uitlig.

Enos Changulo vertel dat ’n plaaslike Islamitiese leier in 
Garissa en sy volgelinge wat aan die fundamentalistiese 
Wahhabi-sekte behoort, verantwoordelik was vir die 

Die bedreiging moes ernst ig opgeneem word



“Daar kom ’n tyd om standpunt in te neem en te sê: ‘Laat gebeur 
wat moet gebeur,’” sê Changulo. “So, gaan brand dit af, maar dít 
gaan ons nie verhoed om  steeds die boodskap na julle mense uit 
te saai nie, ongeag waar julle, julle ookal bevind.” 

Changulo sê die afgevaardigdes het sy antwoord aanvaar en ’n 
opvolggesprek vir die volgende dag versoek. Daardie drie-uur-
lange gesprek het tot wedersydse respek gelei. Changulo en die 
Wahhabi-leier het selfs vriende geword! Die stasie het ook ’n 
weeklikse program geloods oor kwessies van die dag wat deur 
Islamitiese geestelikes en ’n Christen sendeling aangebied word. 

Enos Changulo, wat die Garissa-stasie in 2010 bestuur het, het 
vrede in die vooruitsig gestel. In 2015 is die gemeenskap erg ge-
traumatiseerd deur ’n terroriste aanval op die plaaslike univer-
siteit waarin 148 mense gedood is. TWR Kenia het vervolgens 
’n nuwe uitsaaistrategie aangeneem, naamlik om Garissa per 
satelliet vanuit Nairobi te bereik. 

TWR Kenia maak vandag steeds gebruik van die internet om 
programme aan die senderterrein in Garissa te lewer waar ’n 
kantoor onderhou word.

Hetsy oor die luggolwe of op grondvlak, bly dit TWR se stre-
we om al méér mense wat nog nie die Naam van Jesus gehoor 
het nie, met die Blye Boodskap te bereik.

Sluit in 2024 by ons aan! Ons sien uit na die dag waarop ons “’n  
groot menigte wat niemand kan tel nie, uit alle nasies en stamme 
en volke en tale...voor die troon en voor die Lam” sal aanskou. 
(Openbaring 7:9b)�

Die bedreiging moes ernst ig opgeneem word

voorgenoemde konfrontasie met die TWR-span. 

“Hulle het gesê dat hul wel van ons programme hou, 
maar dat daar ‘gif’ in die programme is wat tot hul 
haat aanleiding gee.” 

Bereik die Wêreld
Jesus sê in Matteus 24:14 dat die Evangelie aan alle 
nasies verkondig sal word. Die polsslag van TWR is 
om inderdaad die Evangelie na alle nasies deur mid-

del van media te neem. Met ons strategiese, 
reuse radio senders en ons vermoë om die 
Goeie Nuus oor sosiale media deur videos 
en die Internet te verkondig, is ons toe-
gerus om selfs moeilik bereikbare groepe 
soos die Somaliërs te bedien. 

“Ons algehele strategie...” sê TWR se Jon 
Fugler wat aan die hoof van TWR se pro-
graminhoud staan, “...is om die hele wêreld 
met die Evangelie te bereik. Ons is toegerus”, 
sê Jon, “...met die nodige fasiliteite buite hier-
die lande om die verkondiging van die Evan-
gelie binne daardie lande moontlik te maak.” 

TWR het sedert sy stigting in 1952 met 
ander organisasies saamgewerk om die 
Evangelie van Christus Jesus na die wêreld 
te neem. Daar is egter menigte mense op 

aarde wat steeds wag om te hoor. Die Josua Projek 
beraam dat 7 385 van 17 442 groepe ter wêreld 
- meer as 42% - as “onbereik” beskou moet word 
aangesien daar nie genoeg Christene onder hulle 
is om die geloof uit te brei sonder hulp van buite 
nie. So veel as 961 van hierdie groepe bevind hul in 
Afrika. 

’n Nabye blik 
In 2024 sal ons 11 van hierdie groepe van nader bes-
kou, beginnende met die Somaliërs. Nóg ’n groep in 
Afrika waarop ons sal fokus is die Hausa van Nigerië.

In ons verkenning van die Somaliërs sal ons meer 
van Enos Changulo te hore kom. Ons kyk hoe Af-
rica Women of Hope die bybelse waarheid liefde-
vol met Somaliërs deel, en ons bekom insigte van ’n 
Noord-Amerikaner wat by die Somaliese diaspora 
betrokke is. 

Maar wat het toe nou verder met die stasie by Ga-
rissa gebeur? U sal verheug wees om te hoor dat dit 
genadiglik nie afgebrand is nie!

reachtheLAST.



En die engel sê vir hulle: “Moenie vrees nie, want kyk, ek bring julle ’n goeie 
tyding van groot blydskap wat vir die hele volk sal wees.” Lukas 2:10
Die herders op die heuwel kon nie anders as om ag te slaan op die engele 
se laaste vier woorde nie.

“vir die hele volk.”
Nie net vir die priesters, nie net vir die Leviete, nie net vir die Fariseërs, nie 
alleen vir die godsdienstiges wat by die letter van die wet leef en dieselfde 
van almal verwag het nie.
Daar was diegene wat heel moontlik die straat oorgesteek het wanneer 
herders die dorp besoek het.  Herders se werk was nie iets wat “gerespek-
teerde” mense wou hê nie. Ons veronderstel dat herders maar onverfynde 
mense was en hul grappe onsmaaklik, hul gedrag onbetaamlik en hul drink-
gewoontes oordadig. Hulle het selfs na die diere waarna hulle omgesien 
het, geruik.
Vanuit ’n godsdienstige oogpunt, is hulle as deel van die uitgeworpenes soos 
die tollenaars, melaatses, Samaritane en die Romeine beskou.
Nogtans lewer die engel ’n blye tyding aan die verstote herders. Hulle was juis 
dié tipe mense aan wie Jesus die meeste aandag geskenk het: die kort tollenaar 
in die vyeboom, die Samaritaanse vrou by die put, die vrou in egbreuk betrap.

Al die volke
TWR as verkondiger van die Evangelie is juis in die lewe geroep omdat al 
die volke nog nie bereik is nie. Navorsing afkomstig van die Josua Projek 
toon dat van die 17 743 mensegroepe in die wêreld, 7 425 steeds as on-
bereik beskou word. Hierdie onbereiktes behels 42,5% van die wêreld se 
bevolking – 3,37 miljard mense!
Ons glo dat waar die Bybel na “die hele volk,” verwys, dit inderdaad die ge-
val is. Ons nooi jou om saam met ons in hierdie Kersseisoen, die wêreld se 
mins-bereiktes in gedagte te hou en die meganismes wat God gebruik om 
hul oor ons pad te bring, van naderby te beskou. 
Kom! Reis saam met ons in afwagting van die koms 
van die Christus-kind, ons Koning, dié Een wat vir 
almal gekom het.

Gebed
Here Jesus, ons loof U vir U bloed wat vir ons aan die 
Kruis uitgestort is. U gawe van oorvloedige lewe is beskik-
baar vir almal wat hul sondes bely en in U glo. Kweek in 
ons harte ’n groeiende ontferming vir die onbereiktes van 
die wêreld. 

Posadres: TWR-Africa, Posbus 4232, Kempton Park, 1620

Indien jy direk in ons bankrekening inbetaal, pos of epos asseblief jou depositostrokie aan 
ons en meld asb. ook jou rekeningnommer. Dui ook aan of die bydrae vir ’n sekere projek 
aangewend moet word. 

Snap here to donate

2023 Jaareinde Uitdaging
Ons bevind ons in daardie tyd van die jaar waar 
u gawe aan TWR kan verdubbel.
Besoek gerus www.twr.org/africa of versoek ’n afskrif van hierdie 
uitnodiging op WhatsApp +27 72 641 4475 of per  
epos info@twrafica.org vir meer inligting. 

Goeie tyding van groot blydskap!

Bid asb. vir TWR gedurende Desember 2023

1  Garth Kennedy, Direkteur gemoeid met Senderterrein Operasies in Afrika, ver-
jaar vandag. Bid vir wysheid en deurbrake met sy begeleiding van spanne wat tegnie-
se uitdagings oral op die kontinent ervaar. 

2  Jacky Robus, wat vandag verjaar, dra groot verantwoordelikheid in haar rol 
by die Afrika Mediadienste afdeling. Bid vir goeie gesondheid en deursettingsvermoë. 

3  Bid dat die Advent gebedskalender met die tema: Goeie Nuus vir alle Mense, 
deur talle ondersteuners van die Internet afgelaai sal word. Bid dat die onbereikte 
groepe wat in die gids genoem word met gebed deurweek sal word. 

4  Bid asseblief dat die WhatsApp veldtog vir TWR se Advent 2023, gunstig deur 
die TWR Afrika WhatsApp gemeenskap ontvang en dat hul daardeur bemoedig sal 
word. 

5  Bid dat die TWR Afrika Luisteraar Verhoudinge-span goed sal uitrus tydens 
hierdie stiller seisoen van die jaar, wanneer luisteraars ook rus. 

6  Verona Schiele, vrywilliger werksaam by TWR se Women of Hope, asook die 
Duitse bediening, is vandag nog ’n jaar ryker. Dank die Here vir haar onbaatsugtige 
arbeid, liefde en die uitleef van haar talente en gawes tot eer van Hom. 

7  Lwazi Mhlangu, werksaam by die Eswatini Uitsaaiterrein, verjaar vandag. Vra 
die Here om Lwazi, sy gesin en werk ryklik te seën.

8  Prys die Here vir die suksesvolle oprigting van en oorskakeling na ’n nuwe son-
kragstelsel by die TWR Afrika Dienssentrum. Dit bring groot besparing mee wat elek-
trisiteit en diesel verbruik betref. Die stelsel kom veral tot sy reg tydens beurtkrag. 

9  James Burnett, Projektebestuurder by TWR Afrika span kragte saam met die 
Cedarville Universiteit vir die ontwikkeling van sagteware om die modulasie van TWR 
mediumgolf uitsendings, wêreldwyd te meet. James sal u gebede vir God se leiding en 
wysheid vir hierdie reuse uitdaging, hoog op prys stel. 

10  Bid vandag vir stabiliteit en vrede in Wes-Afrika waar staatsgrepe hierdie 
jaar talle lande lamgelê het. Bid dat God Sy kinders dáár sal behoed en bewaar. 

11  Prys die Here vir ’n nuwe opname ateljee in Sentraal-Afrika. TWR kan nou 
programme in plaaslike tale van dié streek opneem en versprei.

12  Prys die Here vir derduisende luisteraars in Afrika wat kan instem op TWR 
programme om die Goeie Nuus in hul eie taal te hoor. Bid dat hul deur die Woord ver-
ryk sal word. 

13  Bid dat TWR Malawi, wat tans nuwe leierskap ervaar, steeds met ywer na 
hulle landgenote sal uitreik. Bid dat God hul mannekrag sal aanvul en hul uitsaai-
werk vermenigvuldig. 

14  Bid vir TWR Malawi se nuut-aangestelde Direkteur, Me Janet Mtali. Vra die He-
re om haar te lei sodat Janet en haar span se vaardighede ’n mildelike oes vir die Ko-
ninkryk van God sal lewer.

15  Bid vir God se wysheid en leiding vir Lee Sonius, Bedieningsdirekteur, 
Wes-Afrika, wat die span op nuwe paaie lei om hierdie streek met die Evangelie te 
bereik. 

16  Gaba Kegnide Edikou en Tobias Pfeiffer wat diens verrig by onderskeie TWR 
senderterreine, verjaar vandag. Vra die Here om hul te seën en tot Sy eer en verheer-
liking aan te wend. 

17  Bid asseblief vir sendelinge, Nathan en Megan Dunlop en hul kinders wat nou 
voorberei vir langverlof in Kanada. Bid vir goeie gesondheid, kalmte en rustigheid ty-
dens die groot oppak en vir God se hand oor hulle tydens hul reise. 

18  Bid vir TWR se vennoot in Mosambiek. Loof die Here vir nuwe programme in 
die Portugese, Makuwa en Lomwe tale. Bid dat die saad op goeie grond sal val. 

19  Anthony Barkhuizen, Direkteur: TWR-Afrika Fondsontwikkeling, verjaar 
vandag. Bid God se goedheid en guns vir hom.

20  Bid asb. saam vir verbeterde gesondheidsorg in Mosambiek. Eindelose sta-
kings lei tot ’n toename in sterftes. 

21  In Mei 2023 het Facebook byna 6,6 miljoen verbruikers in Ethiopië opgelewer. 
Sosiale media is ’n kragtie stukkie gereedskap om gemeenskappe met die Evangelie te 
bereik. Bid vir deurlopende ontwikkeling van TWR se sosiale media in lande soos Ethi-
opië, Eritrea en Soedan.

22  Loof die Here vir die suksesvolle opnames van die eerste vyftien Engelse ma-
nuskripte van Mission 66, oorspronklik ontwikkel in Portugees deur Luiz Sayão. Hier-
die program dek die 66 Boeke van die Bybel. Bid vir die aanbieders en vervaardigers 
gelas met die reuse taak om dié episodes ook in Engels beskikbaar te stel. 

23  Lae-inkomstegroepe in Burundi sukkel tans om ’n bestaan te voer a.g.v. sty-
gende voedselpryse. Bid dat God in hul daaglikse behoeftes sal voorsien. 

24  Vandag verjaar Sipho Mahlangu, werksaam in die IT Afdeling, asook Nom-
buso Simelane, werksaam by TWR Eswatini. Bid dat hulle elke nuwe dag in God se 
teenwoordigheid sal jubel. 

25  Vandag herdenk ons die Here Jesus Christus se koms in menslike gedaante. 
Bid dat vandag ook ’n vreugdevolle dag sal wees waarin God se doel en plan raken-
de Jesus se koms deur menigte luisteraars ontdek sal word. Lydia Phiri, werksaam as 
Kantooropsigter by die Afrika Dienssentrum, verjaar ook vandag. Dra haar asb. aan 
die Here op. 

26  Vra die Here om die gebedslewe van TWR luisteraars in Suid-Afrika te ver-
sterk en hulle te leer hoe om volgens Sy wil te bid. 

27  Vandag is Marietjie Prollius, Direkteur: Bemarking en Kommunikasie, een 
jaar ouer. Vra vir Goddelike wysheid in die groot taak wat sy verrig asook Sy leiding 
ten tye van uitdagings.

28  Bid dat God voedsel, klere en radios vir vroue in Tanzanië se vlugtelingkam-
pe sal voorsien sodat hulle op die verrykende en bemoedigende Women of Hope pro-
gramme kan inskakel. 

29  Jacqueline Dembele, werksaam in Wes-Afrika, verjaar vandag. Vra die Here 
om haar in haar werk en lewe te behoed en bewaar. 

30  In Januarie 2023 het die organisasie, Geopende Deure, se wêreldwaglys be-
rig dat 89% van alle Christene wat wêreldwyd vervolg word, in Nigerië woon. Bid dat 
TWR se programme wat op media spelers verpak word, Nigeriese luisteraars wat in 
die geheim luister, sal bemoedig en verkwik. 

31  Hier staan ons nou aan die einde van nog ’n jaar! Bid dat God se Koninkryk, 
soos in die Hemel, ook op aarde sal kom. Dank die Here vir Sy getrouheid en genade 
oor die afgelope jaar.

Bid asb. vir TWR gedurende Januarie 2024

1  Vandag vier ons nie net die Nuwe Jaar nie, maar ook die verjaarsdae van Lazare 
Bagri, Kadri Oroudjou, Tamou Gounou, Lafia Gassare, Seidou Koto en Albert Tori. Vra 
die Here, om hierdie manne, almal werksaam by die Wes-Afrika Senderterrein ryklik 
te seën, te beskerm en met Sy wysheid deur die nuwe lewensjaar te begelei. 

2  Die jaar 2023 was ’n jaar gevul met vreugdes maar ook hartseer en verliese. Ons 
dank God vir ons span skakelpersone se ingesteldheid om luisteraars, donateurs, vol-
gelinge en vriende tot die beste van hul vermoë te dien. Mag die Here hul versterk om 
hul taak in 2024 weer met groot ywer aan te pak. 

3  Karen Barkhuizen, Bestuurder: Luisteraar Verhoudings, verjaar vandag. Vra die 
Here om aan haar en haar span die nodige wysheid en woorde te skenk tydens hul 
daaglikse interaksie met die publiek. 

4  Bid vir die wêreldwye TWR veldtog, Reach the Last. Met ‘last’ het ons húlle in 
gedagte wat feitlik geen toegang tot die Goeie Nuus het nie. Bid dat baie deur hierdie 
veldtog van die Here Jesus sal hoor, en dat die boodskappe blywende vrug sal oplewer. 

5  Vra ons barmhartige God om aan miljoene werklose mense in Suidelike Afrika 
werk te voorsien sodat hulle hul gesinne kan versorg.

6  Die sosiale media is ’n doeltreffende integrale komponent van TWR se uitreik-
strategie. Bid dat programvervaardigers en aanbieders van TWR Afrika se sosiale me-
dia platforms gebruik sal maak om hul gehore by inhoud te betrek. 

7  Die Reach the Last veldtog fokus in Januarie op Somalië. Bid dat God afgerem-
de Somali-gelowiges deur die programinhoud bemoedig. Mag hulle in hul eensaam-
heid deur die Goeie Herder vertroetel word en opnuut Sy nabyheid, Sy voorsiening en 
Sy beskerming ervaar. 

8  Loof die Here vir TWR se nasionale vennoot in die Ivoorkus. Bid dat die Bybel-
se boodskappe wat deur hierdie FM stasie in die hoofstad, Yamoussoukro, uitgesaai 
word, mense se harte en lewens in Christus verbly! 

9  Dra vandag vir James en Lyn Burnett in hul onbaatsugtige diens aan die Here 
op. James is die Bestuurder: TWR Afrika Projekte en Lyn is verteenwoordig TWR Wo-
men of Hope in die Oos-Kaap. Hierdie egpaar dien die Here saam vir meer as 40 jaar! 
Ons loof God vir hulle. 

10  Bid vir swanger vroue en vir kinders in Mosambiek wat mediese sorg verlang. 
Mediese sorg is egter aan die agteruitgang. Vra dat God hulle sal bewaar en genees.

11  Dank God vir die Somali program Knowing God. Bid dat soekende siele ant-
woorde op hul vrae sal vind. 

12  Bid asseblief dat meer programme in die Amharic en Oromo tale vervaar-
dig sal word. Bid dat selfs meer programme in die meer as 80 tale van Ethiopië sal 
realiseer.

13  Bid vir ons TWR-Afrika donateurs wat gebukkend gaan onder finansiële druk 
a.g.v. knaende prysverhogings. Mag God ook in hul behoeftes voorsien sodat hul op 
beurt steeds die werk in Afrika sal ondersteun. 

14  Bid vir Christen meisies op Pemba Eiland, Tanzanië. Hulle kry swaar weens hul 
geloof in Jesus. Hulle word toegang tot skool en opvoeding geweier. Bid dat hulle sal 
sterk staan vir Koning Jesus. 

15  Bid vir Ingrid Clarke wat diens doen in die finansiële afdeling te Eswatini Sen-
derterrein. Sy vier vandag haar verjaarsdag. Dank die Here vir haar en vra dat Hy haar 
in haar rol as moeder en eggenote sal seën. 

16  Baie van die jonger TWR Afrika luisteraars wil graag hierdie jaar hul studies 
voortsit. Bid vir die Here se leiding wanneer hulle kolleges en skole nader om toegang. 
Bid ook dat ouers die finansiële las kan behartig. 

17  Bly asseblief bid vir TWR-Afrika sendelinge Nathan en Megan Dunlop en hul 
kinders op langverlof in Kanada. Bid vir beskerming en die bou van sterk bande tydens 
hulle reise en besoeke aan kerke, familie en ondersteuners.

18  Bid vir die spesiale uitreik na die Baka Pigmeë in Kameroen en Gaboen. Daar 
word erg teen hulle gediskrimineer. Luistertoestelle is onder hulle versprei. Bid dat 
hulle dit ten volle benut sodat God hoop in hul lewens kan bring.

19  Bid vir die dame in beheer van TWR Women of Hope in Sentraal-Afrika. Bid 
dat die Here haar voetstappe sal rig en krag verskaf in haar leiding van ’n toegewy-
de span vrywilligers.

20  Bid asseblief vir die TWR Bedieningskoördineerder in Sentraal-Afrika. Hy be-
nut die nuut opgerigte ateljees in Gaboen om programme in plaaslike tale van die 
streek te vervaardig. Bid dat hy helpers met ondervinding in vervaardiging van pro-
gramme sal vind om die werkslas te verlig. 

21  Marinus Geyser, Programaanbieder by TWR Afrika, verjaar vandag. Bid dat 
die Here aan hom en sy gesin goeie gesondheid sal skenk en ook in hul behoeftes sal 
voorsien. 

22  TWR Burundi se nuwe kantoorgebou is ’n baken van hoop en plek van aan-
bidding en opleiding aan die gemeenskap in Bujumbura. Vra die Here om die span se 
harte en wil so te rig dat hul verandering rondom hulle sal teweegbring.

23  Bid vir TWR Kenia. Hul SIFA* FM netwerk dek groot dele van die land. Bid dat 
hul Christen programme hoop, genesing en saligheid aan luisteraars sal lewer. (*Sifa is 
die Swahili woord vir “Jubel”)

24  Plaas ATOO FM in die Here se hande. Dié stasie saai programme uit na die wê-
reld se grootste vlugtelingkamp in Kenia. Bid dat vlugtelinge rus en vrede in Jesus sal 
vind, ongeag die omstandighede waarin hulle hulself bevind.

25  TWR vennoot, RTM Mosambiek saai tans ongehinderd programme uit in 
Mosambiek. Bid dat God hul daarin sal versterk en dat die uitsendings groot vrug 
sal afwerp. 

26  Bid asseblief vir TWR Zimbabwe. Bid dat God die nodige hulpbronne en man-
nekrag sal voorsien om die bediening uit te brei. 

27  Soos hul landgenote, is TWR luisteraars in Zimbabwe reeds vir geruime tyd 
onderhewig aan outokratiese leierskap. Bid dat God ons Shona luisteraars, met ge-
loof, hoop en liefde sal versterk. 

28  Bid asseblief dat die Yao programme die harte en lewens van die Yao’s van 
Suidelike Afrika sal rig om hul lewens na Jesus te wend. Die meerderheid van hulle volg 
’n ander geloofsgroep. 

29  Bid asseblief vir Egide Bandyatuyaga, Direkteur: Bediening, Oos Afrika. Vra 
die Here om hom en sy gesin in goeie gesondheid te hou. Hy reis ook na verskeie lande 
om bestaande en potensiële bedieningsvennote te bemoedig. 

30  Vandag verjaar Lihle Maseko. Vra die Here om sy werk by ons senderterrein 
in Eswatini te seën. 

31  Bid asseblief vir die beskerming en leiding van die TWR Afrika tegniese span 
wat senderterreine onderhou asook nuwe tegniese projekte in Afrika bestuur.



Bid asb. vir TWR gedurende Februarie 2024

1  Diskriminerende tradisies in dele van Afrika ontneem meisies en vroue van die 
voorreg om akademiese onderrig te ontvang. Bid dat God deur sy Gees, transforma-
sie sal aanblaas. 

2  Bid asb. vir God se voorsiening van meer herlaaibare oudio-toestelle vir ver-
spreiding onder vroue in moeilik bereikbare plattelandse dele van die Oos-Kaap. Ou-
dio-toestelle word met welslae gebruik waar vroue in groepe byeen kom om saam te 
luister. 

3  Ons bid Vandag vir Victor Kaonga, Bedieningsdirekteur: Suidelike Afrika. Vra 
dat God aan hom wysheid sal skenk in sy skakeling met TWR se vennote in die streek 
om gefundeerde Bybelse inhoud in programme te verseker en bykomende lugtyd vir 
meer TWR- programme te beding.

4  Stephen en Teresa Murray, sendelinge vanuit Kanada, dien onderskeidelik as 
TWR Afrika Tegniese Direkteur en Assistente tot die Streeks-koördineerder: Women 
of Hope. Vra die Here om hul in hul diens te seën en dat hul vreugde daaruit sal put. 

5  Loof God vir die Every Man a Warrior-bediening. In 2023 het God dié program 
gebruik om die lewens van talle manne in tronke in Kenia en Nigerië aan te raak. Bid 
dat hierdie manne goddelike leiers in hul gesinne en gemeenskappe sal wees. 

6  Bid vir TWR in ons strewe om kerkleiers en gemeenskappe met Bybelse media 
hulpbronne toe te rus. 

7  Bid vir ons Worship Connexion aanbieders: Thulani, Unathi en Marinus. Worship 
Connexion word op weeksdae regstreeks tussen 13:00 tot 16:00 uitgesaai. Vra die Here 
om hulle met wysheid te salf wat hul daaglikse keuse van Christelike musiek betref en 
hul met woorde te seën in hul interaksie met luisteraars. 

8  Hannah Boakye-Yiadom verjaar vandag. Bid God se vrede en seën op haar werk 
by Media Dienste. 

9  Ons loof die Here vir TWR Afrika se Fondsontwikkelingspan en die innoveren-
de wyse waarop hulle huidige en voornemende donateurs en vriende van ons bedie-
ning benader. 

10  Bid vir Media Evangelique du Benin, TWR se vennoot in Benin. Die span het 
448 radios en 950 Bybels van April tot Junie 2023, oor vyftien distrikte en groepe ver-
sprei. Vra die Here om die span en hul leier, Virgil Ouendo, te seën. 

11  Jared Govender, werksaam by Tegniese Dienste by die TWR Afrika Dienssen-
trum, verjaar vandag. Dra vir Jared aan die Here op. 

12  Vra die Here om jong meisies in Afrika met opleiding, kundigheid en vaardig-
hede te seën sodat hulle hulself nie tot prostitusie sal wend nie. 

13  Dank ons Hemelse Vader vir TWR se Women of Hope-bediening in Ethiopië. 
Vra die Here om aan die span krag, wysheid en genade te skenk. 

14  Bid dat meer werkers by TWR se vennoot, Radio Trans Mundial in Mosambiek, 
biddend en deur die gee van gawes betrokke sal raak. 

15  Statistiek toon dat 23% van mensehandel in Afrika plaasvind. Eritrea lewer 
93 slagoffers per 1000, gevolg deur Burundi en die Sentraal Afrikaanse Republiek*. 
Bid dat TWR se programme die ore van oortreders sal bereik en dat hulle sal wegkeer 
van hul bose praktyke. Bid ook vir die saligheid van slagoffers en dat hul in die Woord 
van God vertroosting sal vind waar hulle ookal mag inskakel op Christen Radio. *(ht-
tps://borgenproject.org/)

16  Jarrod du Bruyn, media inhoud administrateur, verjaar vandag. Vra die Here 
om aan hom krag en blydskap te skenk vir 2024.

17  Dra asb. vir ons sendelinge, Nathan en Megan Dunlop en hul kroos, wat tans 
op langverlof in Kanada is, aan God op. Mag die Here hulle tye saam met familie en 
vriende ryklik seën. 

18  Vra die Here om aan TWR Afrika se vervolgde luisteraars moed te skenk om 
te reageer op Christen programme wat in hul eie taal uitgesaai word. Bid dat God hul-
le sal behoed, bewaar en versterk in die wete dat Hy hulle koester en deur hul lyding 
op Sy hart dra. (Joh. 15:18-21)

19  Vra die Here om oudio Bybels te verskaf vir die Masai vroue in Tanzanië wat 
nie kan lees of skryf nie, maar graag meer omtrent God se liefde vir die afvallige mens-
dom wil hoor. 

20  Bid asseblief dat God aan regeringsleiers wysheid, diskresie en onderskei-
dingsvermoë sal skenk in hul daaglikse besluitneming namens die bevolking van 
Suid-Afrika.

21  Vra die Here om Sy genesing oor menigtes wat met erns hul ontvlugting van 
verslawing aan onder meer, tabak, seks, dobbel en dwelms verlang, uit te spreek. Bid 
dat hulle verlossing in Jesus Christus sal vind. 

22  Dank die Here vir die toewyding en bereidwilligheid van ons TWR Women of 
Hope-vertalers wat hul vrye tyd opoffer. Noloyiso en Nolitha vertaal die maandelikse 
gebedskalender in isiXhosa in die Oos-Kaap. Bid ook vir Lyn Burnett wat hulle in haar 
rol as TWR Women of Hope verteenwoordiger in die Oos-Kaap bystaan. 

23  Bende geweld op die Kaapse Vlakte lei tot erge trauma en selfs lewensverlies. 
Vra die Here om kwesbare TWR luisteraars, asook gesinne, kinders en bejaardes wat 
hieraan blootgestel word, te beskerm. 

24  FM Evangile, TWR se vennoot in die Ivoorkus bedien mense in plaaslike tale in 
en rondom die stad Yamoussoukro. Bid dat hul boodskappe duidelik en hoorbaar sal 
wees en dat die Goeie Nuus luisteraars se harte sal verkwik en vernuwe. 

25  Bid asseblief vir Alan en Theresa Weikel wat as gevolg van Theresa se gesond-
heid na die VSA teruggekeer het. Prys die Here dat sy nou ten volle herstel het en dat 
hulle TWR voorts vanuit die VSA bedien. 

26  Suid-Afrikaners is in ’n finansiële stryd gewikkel as gevolg van die skerp sty-
ging in lewenskoste. Vra die Here om vir hulle te voorsien in hierdie moeilike tye en dat 
Hy steeds TWR se donateurs in staat sal stel om op diverse wyse gawes te gee. (Hand 
4:32-35)

27  Loof God vir nuwe bedieningsgeleenthede in Zambië. Bid vir die suksesvolle 
vervaardiging van die program Hope for Today in die Bemba taal. 

28  Britta Pfeiffer verjaar vandag. Vra die Here om haar as sendeling te seën in 
die uitvoering van haar pligte by die TWR Eswatini Sender Terrein. 

29  Loof die Here vir die befondsing en heroprigting van talle skole wat tydens 
die onlangse oorlog in die noorde van Ethiopië vernietig is. Bid vir die voorsiening van 
skryfbehoeftes. Bid dat God se Gees TWR se programme vir gemeenskappe in naburi-
ge Eritrea, met genesing, hoop en vrede sal seën. 



Bid asb. vir TWR gedurende Maart 2024
1  Ons dra vandag vir Steve en Lorraine Stavropoulos aan die Here op. Dié egpaar 
dien God reeds vir meer as 40 jaar as sendelinge in Afrika. Dank die Here vir hul voort-
gesette diens, selfs na hul gedeeltelike aftrede. 

2  Bid asseblief saam vir meer hulpbronne vir ons vennoot in Nigerië, sodat vry-
willigers beter toegerus kan word, nuwe gelowiges behoorlik begelei kan word en ons 
vennoot meer doeltreffend kan reageer op luisteraars se terugvoer. 

3  Media Inhoud Bestuur en Media Dienste-spanne is tans besig met beplanning vir 
TWR Afrika se opkomende skeduleveranderings. Bid dat luisteraars betyds bewus sal 
wees van die veranderings deur regstreekse aankondigings, sodat hulle steeds kan in-
skakel op hul gunsteling programme. 

4  Greg Clarke, Stasie Bestuurder by TWR se Eswatini Sender Terrein, verjaar van-
dag. Bid vir wysheid vir die leiding wat hy aan die span ingenieurs, onderhoudspan en 
administratiewe personeel by Eswatini verskaf. 

5  Bid vir ’n groep genaamd die Tofin-mense, wat woon in huise gebou op pale in 
die middel van Benin se Nokoué meer. Bid dat radios en Bybels herlewing sal bring. 
Loof die Here vir ses persone wat hul lewens aan Jesus oorgegee het tydens ’n onlangse 
veldtog, geloods deur TWR se vennoot in Benin.

6  Vra God om mans in Afrika wat hul vroue en kinders verlaat het, deur Sy Gees 
ten diepste aan te raak, aan te spreek en tot inkeer te lei. Bid dat Hy hulle sal noop om 
hul Godgegewe verantwoordelikhede op te neem. 

7  Vra dat God vir ons bykomende geleenthede sal skep vir die kweek van ven-
nootskappe met FM stasies sodat meer mense in hul moedertale met die Blye Bood
skap bereik kan word.

8  Vra die Here om meer bronne te skep vir die vervaardiging en uitsending van 
programme in die Juba Arabiese taal vir Suid-Soedan. 

9  Vra God om TWR se bemarking en kommunikasie direkteure wat tydens 11-15 
Maart vergaderings in die buiteland bywoon, te behoed en bewaar. Bid dat die uit-
koms van gesprekke en besluitneming volgens God se wil sal geskied.

10  Zachariah Mthethwa, Nasionale Direkteur van Voice of the Church, TWR se 
vennoot in Eswatini het in 2023 sjirurgie ondergaan en is besig om aan te sterk. Bid 
asb. vir genesing. 

11  Die Engelse weergawe van Mission 66, ’n program wat die 66 boeke van die 
Bybel dek, se uitsendings begin in Maart. Bid dat die program luisteraars sal toerus 
met Goddelike insig en wysheid en dat hul lewens blywende vrug sal oplewer. 

12  Jacqueline Jentala verjaar vandag. Bid dat die Here haar sal seën in haar diens 
as Media Inhoud Administrateur. Vra God se vrede en oorvloedige seën vir haar gesin. 

13  Beide Rudolf Kabutz, Media Navorsing Spesialis werksaam in Suid-Afrika, en 
Rodrigue Tie, werksaam by die Wes-Afrika kantoor, verjaar vandag. Dank die Here vir 
hulle diensbaarheid en vra Hom om in al hul behoeftes te voorsien. 

14  Bid asseblief vir die loods van Precious and Beloved, ’n nuwe program in Frans 
wat in Franssprekende lande van Afrika uitgesaai sal word. Bid dat die uitsendings 
afgeremde vroue sal ophef en dat hulle God se onvoorwaardelike liefde sal ontdek. 

15  Prys die Here vir TWR se getroue vennote wat opwen- en sonkrag-radios, so-
wel as ander luistertoestelle voorsien het. Bid dat luisteraars wat hierdie toestelle ont-
vang hul na Jesus sal wend en hul geloofsoortuiging ook met andere sal deel. 

16  Dank God vandag saam met ons vir donateurs wat ons in hul testamente 
plaas en aan TWR ’n nalatenskap agterlaat. (Hand 4:32-35)

17  Teresa Murray, ’n Kanadese sendeling, verjaar vandag. Bid vir goeie gesond-
heid asook vrede en vreugde in haar bedieningswerk by TWR Women of Hope.

18  Thomas Djossavi verjaar vandag. Bid die Here se beskerming en voorsiening 
vir hom in sy diens by die Wes-Afrika Senderterrein.

19  Loof die Here vir TWR Women of Hope se vrywillige koördineerders in Tanza-
nië, Eswatini, Mosambiek, Côte d’Ivoire en ander Afrika lande. Bid dat God mildelik in 
hul behoeftes sal voorsien sodat hulle vroue kan bedien wat dikwels onderhewig is aan 
ongeregtigheid en geslagsgeweld. 

20  Vandag verjaar Eric Koto. Bid dat God hom sal behoed en bewaar in sy diens 
by die Wes-Afrika Senderterrein. 

21  Vandag vier ons Menseregte Dag. Bid dat mense sal besef hoe kosbaar hulle 
vir God is en dat hulle mekaar sal respekteer. Bid ook dat hul sal insien dat die “reg-
te” wat Christene geniet as gawe uit God se hand ontvang moet word en nie deur ver-
dienste bekom word nie. 

22  Bid vir TWR sendelinge Nathan en Megan Dunlop wat regmaak om na lang-
verlof na Suid-Afrika terug te keer. 

23  Dank God vir sendelinge Gottfried en Verona Schiele wat die Here reeds vir 
drie dekades by TWR dien. Vra die Here om in hul behoeftes te voorsien en hul werk 
uitermatig te seën; vir Gottfried as Senior Stelselsingenieur en vir Verona in haar rol as 
vrywilliger in die Women of Hope en Duitse afdelings. 

24  Bid vir voorgenome projekte wat vir goedkeuring ingedien is. Bid dat alle 
partye betrokke deur die Heilige Gees gelei sal word in die besluitnemingsproses. 

25  Bid asseblief dat God hulpbronne soos fondse, vertalers en vervaardigers van 
programme in verskeie Afrika tale sal voorsien. Bid dat persone sal gehoor sal gee aan 
God se roepstem. 

26  Bid vir die bediening van Projek Samuel, ’n radio drama vir kinders. Bid dat 
kinders, voogde en onderwysers deur dié programme geseën en geestelik gevoed sal 
word. 

27  Bid vir Tobias en Britta Pfeiffer wat in Eswatini diens verrig. Vra die Here om 
die Pfeiffer gesin te seën en in hul hoedanigheid as sendelinge, vir hulle te voorsien.

28  Danksy die Here se genade is TWR in staat om in meer as 70 tale in Afrika uit 
te saai. Bid dat die programme luisteraars wat die Goeie Nuus in hul eie taal hoor, na 
Jesus Christus sal lei. 

29  Op hierdie Goeie Vrydag loof ons die Here wat TWR bemagtig om die bood
skap aangaande Jesus se versoeningsdaad aan die Kruis en die ewige lewe wat dit vir 
bekeerlinge inhou, onbeskaamd en wêreldwyd te verkondig! Bid dat luisteraars deur 
ons programme begeester sal word en hul na Jesus wend. 

30  Simon Burdett verjaar vandag. Vra die Here om hom met goeie gesondheid 
en insig te seën in sy rol as leier van TWR Afrika se finansiële afdeling. 

31  Vandag is Paassondag. Indien Jesus nie uit die dood opgestaan het nie, glo en 
hoop ons tevergeefs. Waar ons vandag met reuse dankbaarheid die opgestane Jesus 
aanbid, loof en prys, bid ons dat Christene oraloor die betekenis en gevolge van hier-
die merkwaardige gebeurtenis met vriende en familie sal deel. 


